
ᐱᕙᓪᓕᐊᔪᑦ ᓴᖅᑭᑕᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᕗᑦ ᐊᓯᔾᔨᕐᓂᖓᓂᒃ ᐃᖅᑲᓇᐃᔭᖅᑎᑦ ᓯᕗᓕᖅᑎᖏᑦ 

 

ᐃᖃᓗᒃᑑᑦᑎᐊᖅ, ᓄᓇᕗᑦ − ᒪᐃ 02, 2023:  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓴᖅᑎᑦᑎᕗᑦ ᐊᓯᔾᔨᕐᓂᖓᓂᒃ ᓯᕗᓕᖅᑎᒋᔭᐅᔪᑦ 

ᐃᖅᑲᓇᐃᔭᖅᑎᒥᓄᑦ ᓄᖅᑲᖅᑎᑕᐅᓚᐅᖅᑐᒧᑦ ᕌᐱᓐ ᓯᖕᑭᓕᐅᒧᑦ ᐱᔾᔪᑕᐅᒃᑲᓐᓂᕐᓂᖓᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓱᒪᒋᔭᒃᓴᖅ. ᕌᐱᓐ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᑭᒧᐊᒃᑎᑦᑎᔨᐅᓯᒪᓕᖅᑐᖅ ᑕᖅᑭᓄᑦ ᐱᖓᓱᐃᓐᓇᕐᓄᑦ, ᑭᓯᐊᓂ ᐊᐃᑦᑖᖑᒐᓗᐊᖅ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓱᒫᓘᑕᐅᔪᑦ ᓄᖅᑲᕆᐊᖃᓕᖅᖢᑎᒃ ᐱᒋᐊᕐᓗᒍ ᒪᐃ 3, 2024. 

 

"ᐆᒻᒪᑎᕐᔪᐊᖅᖢᓂ ᐊᖏᖅᑕᕗᑦ ᓄᖅᑲᕐᓂᖓ ᕌᐱᓐ ᓯᖕᑭᓕᐅ ᐃᖅᑲᓇᐃᔮᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᓯᕗᓕᖅᑎᐅᓂᖓ 

ᐱᐅᔪᒻᒪᕆᐊᓘᓯᒪᕗᖅ, ᐊᒃᑐᖅᓯᓂᕆᕙᒃᑕᖓᓗ ᑲᑐᔾᔨᖃᑎᒌᑦᑎᓐᓄᑦ ᐅᔾᔨᕐᓇᖅᑐᒻᒪᕆᐅᓯᒪᕗᖅ ᕿᓚᒥᑯᓘᒐᓗᐊᖅ. ᐃᑲᔪᖅᓯᖅᑕᕗᑦ ᕌᐱᓐ 

ᐊᒃᓱᕈᕐᓇᖅᑐᒃᑰᖅᑎᓪᓗᑕ ᐊᒻᒪ ᐊᖅᑯᑎᒦᑦᑎᐊᖁᕙᕗᑦ" ᑲᕕᖅ ᑲᓗᕋᖅ ᐅᖃᖅᑐᖅ, ᑲᑎᒪᑎᑦᑎᔨ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᕌᐱᓐ ᐊᐃᑦᑖᕈᓱᓪᓚᕆᓚᐅᖅᐳᖅ ᑲᑐᔾᔨᖃᑎᒌᒥᒃ ᐊᓂᔭᕆᐊᖃᖅᖢᓂ, ᐅᖃᖅᖢᓂ "ᐱᔪᓐᓇᕐᓂᖃᖅᓯᒪᖕᒪᑦ ᑐᑭᒧᐊᒃᑎᑦᑎᔨᐅᒋᐊᒃᓴᖅ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑭᓯᐊᓂᓕ, ᑕᒪᓐᓇ ᐋᓐᓂᐊᖃᕐᓇᖏᑦᑐᓕᕆᓂᖅ ᑕᒪᓐᓇ ᓈᒻᒪᖏᒻᒪᑦ ᐊᐅᓪᓚᖃᑦᑕᕆᐊᖃᕐᓂᖏᓐᓄᑦ ᐃᖅᑲᓇᐃᔮᑉ. 

ᖁᔭᓕᑦᑎᐊᖅᐸᒃᑲ ᑲᑎᒪᔩᑦ ᐃᖅᑲᓇᐃᔭᖅᑎᓪᓗ ᐃᑲᔪᖅᑐᐃᓂᖏᓐᓄᑦ ᑐᑭᓯᐅᒪᓂᖏᓐᓄᓪᓗ". 

 

ᐊᖏᖅᑕᐅᓚᐅᖅᑎᓪᓗᒍ ᕌᐱᓐ ᓄᖅᑲᕐᓂᖓ ᐊᒻᒪ ᐱᔭᕇᖅᑕᐅᓂᖓ ᓯᕗᓕᖅᑎᒃᑯᑦ ᕿᓂᕐᓂᖓ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᓕᐊᓇᐃᒍᓱᑦᑎᐊᖅᐳᑦ ᑐᓴᖅᑎᑦᑎᔪᓐᓇᕐᒪᑕ ᑎᐋᓐ ᕙᓕᐊᓪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᑭᒧᐊᒃᑎᑦᑎᔨᐅᓛᓕᕐᓂᖓᓂᒃ, ᔫᓂ 3, 

2024−ᒥ ᐱᒋᐊᕐᓗᓂ. 

 

ᑎᐋᓐ ᕙᓕᐊᑐᑦ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᒻᒪᕆᐅᕗᖅ ᐊᕐᕌᒍᑦ 28 ᐅᖓᑖᓄᑦ ᐅᖃᐅᔾᔪᐃᖃᑦᑕᖅᓯᒪᓂᑰᓪᓗᓂ ᒪᓕᒐᓂᑦ ᐊᕙᑎᒧᓪᓗ 

ᐊᑲᐃᓪᓕᐅᕈᑕᐅᔪᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᑎᐋᓐ ᐃᖅᑲᓇᐃᔮᖃᖃᑦᑕᖅᓯᒪᔪᖅ ᐅᖅᓱᖅᑑᕐᒥᐅᑕᐅᓪᓗᓂ, ᓄᓇᕗᒻᒥ ᐊᒻᒪ ᐱᓕᕆᐊᖃᖅᐸᒃᖢᓂ 

ᐊᕙᑎᒥᒃ ᖃᐅᔨᓴᕐᓂᕐᒥᒃ, ᐃᒪᕐᒧᑦ ᓚᐃᓴᓐᓯᒥᒃ ᐱᓇᔫᑎᒥᒃ ᕿᒥᕐᕈᓪᓗᓂ, ᐊᒻᒪ ᐃᒪᕐᒧᑦ ᓚᐃᓴᓐᓯᒥᒃ ᐊᐅᓚᑦᑎᓂᕐᒥᒃ. ᑎᐋᓐ ᖃᐅᔨᒪᔭᐅᑦᑎᐊᖅᑐᖅ 

ᐅᑭᐅᖅᑕᖅᑐᒥᑦ ᒪᓕᒐᓕᕆᓂᖕᓂᑦ ᓄᓇᓕᖕᓂᑦ ᐱᓕᕆᐊᖃᖅᓯᒪᒻᒪᕆᒃᖢᑎᒡᓗ ᐱᕙᓪᓕᐊᑎᑦᑎᓂᖕᓂᑦ ᐊᔾᔨᒌᙱᑦᑑᑎᓂᑦ ᐱᓕᕆᔾᔪᑎᓄᑦ ᒪᓕᒋᐊᓕᖕᓂᑦ, 

ᐱᐅᓯᖕᓂᑦ ᒪᓕᒋᐊᓕᖕᓂᓪᓗ. ᐊᑐᓕᖅᑎᑦᑎᓯᒪᔪᖅ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᐅᑭᐅᖅᑕᖅᑐᒥ ᒪᓕᒐᓕᐊᓄᑦ ᐊᑐᐊᒐᓄᓪᓗ ᐱᔾᔪᑎᓄᑦ 

ᐊᒃᑐᐊᓂᓕᖕᓄᑦ ᐃᒪᕐᒥᒃ ᐱᑕᖃᖅᑐᓂ ᐊᐅᓚᑦᑎᓂᕐᒥᒃ ᐊᕙᑎᒧᓪᓗ ᖃᐅᔨᓴᕐᓂᕐᓂ, ᐃᓚᖓᓄᓪᓗ ᓄᓇᒥᒃ ᐊᑐᕐᓂᕐᒧᑦ ᐱᕙᒌᔭᐃᓂᕐᓂ. 

 

ᑎᐋᓐ ᐃᖅᑲᓇᐃᔮᖃᕐᓂᖓ ᐃᓚᖃᖅᓯᒪᔪᖅ ᐃᖅᑲᓇᐃᔭᕐᓂᕐᒥᑦ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓂᑦ ᐅᖓᑖᓄᑦ 16 ᐊᕐᕌᒍᐃᑦ ᐅᖓᑖᓄᑦ 

ᐊᔾᔨᒌᖏᑦᑐᓂᑦ ᐃᖅᑲᓇᐃᔮᖃᕐᓂᕐᒥᑦ ᐱᔭᕆᐊᑐᔪᓄᑦ ᐅᖃᐅᔾᔨᒋᐊᖅᑎᐅᓂᕐᒧᑦ, ᑐᑭᒧᐊᑦᑎᑦᓯᔨ ᐱᔭᕆᐊᑐᔪᓄᑦ ᐱᔨᑦᓯᕋᕐᓂᕐᒧᑦ, ᓯᕗᓕᖅᑎᓄᓪᓗ 

ᑐᑭᒧᐊᑦᑎᑦᓯᔨᐅᓂᕐᒧᑦ. ᑕᐃᑲᓃᑎᓪᓗᒍ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ ᐱᓕᕆᖃᑎᖃᑦᑎᐊᓚᐅᕐᒥᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ, 

ᐃᓚᒋᔭᐅᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᑭᒧᐊᒃᑎᑦᑎᔨᐅᓪᓗᓂ ᐱᓕᕆᔾᔪᑎᓄᑦ ᐱᔨᑦᑎᕋᖅᑎᓄᑦ ᐊᕐᕌᒍᒧᑦ ᐊᑕᐅᓯᕐᒧᑦ. ᑎᐋᓐ 

ᓅᓚᐅᖅᑐᖅ ᐅᖅᓱᖅᑑᒥᑦ ᐃᐊᑦᒪᓐᑕᓐᒧᑦ ᐃᖅᑲᓇᐃᔭᓯᒋᐊᓚᐅᖅᑐᖅ ᖃᐅᔨᒪᔨᑕᒻᒪᕆᐅᓪᓗᓂ ᒎᓪᑐ ᑲᑐᔾᔨᖃᑎᒌᒃᑯᓐᓂᑦ 2014−ᒥᑦ ᖃᖓᑦᑎᐊᓵᕐᓗ 

WSP−ᑯᓐᓂᑦ 2023−ᒥᑦ ᑕᐅᕗᙵᖅᐸᓪᓕᐊᓪᓗᓂ. 

 

"ᑎᐊᓪ - ᑕᑯᒃᓴᐅᑎᑦᑎᓚᐅᖅᐳᑦ ᓯᕗᓕᖅᑎᐅᔪᓐᓇᕐᓂᕐᒥᓂᒃ ᐊᔪᖅᑕᐅᙱᑦᑐᓂᒃ, ᐱᓕᕆᔾᔪᑎᓄᑦ ᖃᐅᔨᒪᓂᖃᑦᑎᐊᕐᓂᕐᒥᒃ ᐱᓕᕆᖃᑦᑕᖅᓯᒪᓂᑰᓂᕐᒥᒡᓗ, 

ᓴᙱᔪᓂᒡᓗ ᐃᓅᖃᑎᖃᖅᐸᖕᓂᕐᓂᒃ ᐅᑭᐅᖅᑕᖅᑐᓕᒫᒥ ᐊᑐᓂᑦ ᐃᑲᔪᕐᓂᐊᖅᐳᖅ ᑲᔪᓯᓂᖃᑦᑎᐊᕐᓂᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᑐᑭᒧᐊᖅᑎᑦᑎᔨᒋᓂᐊᓕᕐᒥᔭᖓᓄᑦ" ᐅᖃᐅᓯᖃᓚᐅᖅᐳᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑲᑎᒪᑎᑦᑎᔨᖓᑕ ᑲᕕᖅ ᑲᓗᕋᖅ. "ᑲᑎᒪᔩᑦ 

ᐃᖅᑲᓇᐃᔭᖅᑏᓪᓗ ᑐᙵᓱᒃᑎᑦᑎᔪᒪᑦᑎᐊᖅᐳᑦ ᑖᔅᓱᒧᖓ ᐱᓕᕆᐊᒃᓴᖓᓄᑦ ᐊᒻᒪ ᐱᕙᓪᓕᐊᑎᑦᑎᕙᓪᓕᐊᓕᕐᓗᑎᒃ ᐊᒻᒪ ᐅᔾᔨᕈᓱᓕᖅᐸᓪᓕᐊᓗᑎᒃ 

ᓄᑖᓂᒃ ᑲᔪᓯᑦᑎᐊᖅᑐᓂᒃ ᓇᐅᒃᑯᓕᒫᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᓕᒫᖏᓐᓂᒃ ᐊᒻᒪ ᖃᓄᖅᑑᕈᑎᓄᑦ 

ᓯᕗᓪᓕᐅᑎᔪᒪᔭᖏᓐᓂᒃ".   

 

ᑭᖑᓪᓕᖅᐹᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒃᑯᐊᖅᓯᒃᑲᓐᓂᓚᐅᖅᐳᑦ ᕋᐃᔭᓐ ᐱᐅᕆ ᑐᑭᒧᐊᒃᑎᑦᑎᔨᒋᓚᐅᑲᖕᓂᐊᖅᑕᖓᓂ 

ᐱᒋᐊᑲᐅᑎᒋᓪᓗᓂ ᔫᓂ 3, 2024-ᒧᑦ ᑎᑭᓪᓗᒍ ᒥᔅ ᕙᓕᐊᑐᕋᓪᑦ ᐱᒋᐊᕐᕕᒃᓴᖃᓕᖅᐸᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓕᕐᒥ 

ᑐᑭᒧᐊᒃᑎᑦᑎᔨᒃᓴᒃᑲᓐᓂᐅᓕᕐᓗᓂ ᐃᖅᑲᓇᐃᔭᐃᓐᓇᕐᓂᐊᓕᕐᓗᓂ. ᑖᓐᓇ ᑎᒃᑯᐊᖅᑕᐅᔪᖅ ᐃᑲᔪᖅᑐᐃᓂᐊᖅᑐᖅ ᑲᑎᒪᔨᓂᑦ ᐃᖅᑲᓇᐃᔭᖅᑎᖏᓐᓂᒡᓗ 

ᕿᓚᒻᒥᐅᔪᒃᑯᑦ ᑖᒃᑯᐊ ᐱᒻᒪᕆᐅᓂᖏᑦ ᐱᓕᕆᐊᖏᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓚᕕᑕᐅᙱᓪᓗᑎᒃ ᓅᑉᐸᓪᓕᐊᓗᑎᒡᓗ ᑎᐋᓐᒧᑦ 

ᓯᕗᓕᖅᑎᓄᑦ ᑐᑭᒧᐊᒃᑎᑦᑎᔨᐅᓂᐊᕐᓗᓂ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕌᐱᓐ ᖃᓄᐃᙱᑦᑎᐊᖁᔨᕗᑦ ᓂᕆᐅᒃᐳᓪᓗ ᑎᐋᓐ ᐃᑲᔪᕐᓂᐊᕐᓂᖓᓂᒃ ᑲᑐᔾᔨᖃᑎᒌᒡᕕᖕᒥ 

ᓯᕗᓕᖅᑎᐅᖃᑕᐅᓗᓂ ᑲᔪᓯᑦᑎᐊᖏᓐᓇᖁᓪᓗᒍ ᐊᕐᕌᒍᓂ ᐊᒡᒋᖅᑐᓂᒃ; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᑖᙳᕆᐊᖅᓯᒪᔪᓂᒃ 

ᖃᐅᔨᒋᐊᕐᕕᒃᓴᓂᒃ ᑐᓂᐅᖅᑲᐃᓂᐊᖅᐳᑦ ᖃᐃᖁᔭᐅᓗᑎᒃ ᑲᑎᙵᓯᒋᐊᓚᐅᖅᑎᓪᓗᒍ ᓯᕗᓕᖅᑎᓄᑦ ᑐᑭᒧᐊᒃᑎᑦᑎᔨᐅᓂᕐᒧᑦ ᑕᖅᑭᐅᓛᖅᑐᒥ. 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:   

 

 

 

ᕋᐃᔭᓐ ᐱᐅᕆ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(867) 983-4600 

rbarry@nirb.ca 

